

Грипп - шул ук исемдәге вирус ярдәмендә таралучан катлаулы инфекцион авыру. Һәр елда аның эпидемияләре күзәтелә. Бу йогышлы авыру гадәттә кыш көне һәм яз башларында нык тарала. Кеше организмында грипп вирусына каршы торырлык үзлекләр түбән булганлыктан, бу чирдән төрле яшьтәге кешеләр интегә.

Грипп гаять катлаулы шартларда үтә. Бигрәк тә балалар һәм өлкән яшьтәге кешеләрдә өзлегүләр еш була һәм шуның аркасында хәтта авыруның тормышына куркыныч янарга мөмкин.
Кагыйдә буларак, грипп температураның кинәт кенә 38-39,5 градуска кадәр күтәрелүеннән, баш авыртудан, мускулларның һәм буыннарның сызлануыннан, гомуми хәлсезлектән башланып китә. Яңа туган балаларның температурасы 37-38 градуска кадәр була (кайвакыт гадәти температура була) аппетитлары кими, балалар имми башлый.

Бу чорда аларның борыннарына томау төшә, тамак төпләре кымырҗый. Чирли башлауның икенче-өченче көнендә томау арта, ютәл ешая һәм йөткергәндә авырту көчәя. Чирли башлауның беренче көннәрендә үк авыр өзлегүләр булуы мөмкин шуңа күрә грипптан интегүчеләргә куркыныч яный. Авыруның беренче билгеләрен сизелү белән үк, диагноз кую һәм дәвалау өчен өйдә калдырылса, аны мөмкинлектән чыгып аерым бүлмәгә урнаштырырга кирәк. авыру яткан бүлмә һәр көнне ике тапкыр җилләтелергә, юешләп җыештылырга һәм мөмкин булганда кече габаритлы кварц лампалары ярдәмендә ультрашәмәхә нурлары белән эшкәртелергә тиеш. Авыру яткан бүлмәгә керүчеләр дүрт катлы марля битлек киеп керергә тиешләр. Авыруга аерым савыт-саба һәм кул яулыклары бирелә һәм бу әйберләр кайнатылып дезинфикцияләнә. Температура югары булганда авыру урын-җирдә генә ятып торырга тиеш. Ул аппетитына карап тукланырга, аеруча витаминнарга бай ризыклар ашарга, бигрәк тә “С” витаминынабай суган, сарымсак, кәбестә, лимон, гөлҗимеш төнәтмәсе белән тукланырга тиеш.  Интоксикацияне киметү өчен шактый күләмдә сыекчалар эчәргә, селте характерындагы сыекчалар –газсыз минераль су, су кушылган соклар, компотлар, бал кушып чәй эчәргә кирәк. 
Авыруга ревит, гексавит кебек поливитаминнар һәм даруханәләрдә сатыла торган “антигриппин” дигән порошоклар бирү мәҗбүри. Алар чирне җиңелрәк үткәреп җибәрергә ярдәм итәләр. Аспиринны бик еш кулланырга тәкъдим ителми, чөнки аның канны сыеклата торган үзлеге бар. Башка төр дарулар бары тик табип тарафыннан билгеләнергә тиеш. 
Эпидемия чорында гриппны кисәтү өчен кешеләр белән бигрәк тә бина эчендә аралашуны киметү зарури . Рациональ  төстә туклану, поливитаминнар, бигрәк тә “С” витаминын кабул итү, саф һавада күп йөрү нәтиҗәсендә организмның гриппка каршы торучанлыгын арттырырга мөмкин . Иң мөһиме туңудан сакланырга кирәк. грипп эпидемиясе башланганчыга кадәр бу чиргә каршы вакциналар белән прививка ясату шулай ук авырудан сакланырга ярдәм итә.



1. Дибазол- эпидемия вакытында көн саен иртән бер төймә даруның дүрттән бер өлешен бер тапкыр эчәргә.
2. Лейкоцитар интерферон –көненә ике тапкыр 6 сәгатьтән 6 сәгатькә һәр борын тишегенә бишәр тамчы тамызырга. 

3. Оксалин мае- көн саен иртә-кич 25 көн дәвамында борынга салырга. 

4. Ремантадин- берәр төймә көненә бер тапкыр 10-15 көн дәвамында кабул итәргә.

5. Арбидол- берәр төймә атнасына ике тапкыр өч атна дәвамында кабул итәргә.

6. Организмны гомуми төстә ныгыта торган чаралар: электерококк, липое кислотасы, U витамины, аскорбин кислотасы, тимоген.
Грипптан саклану үзегездән тора.

